
				এই পাতাটির মুদ্রণ সংশোধন করা প্রয়োজন। 
ছায়াদর্শন । ২৬৭
AAAA
ডন ষ্ট'ন ( Old Bob ) বৃদ্ধ বব নামক তাহার একজন পুরাতৃন, পরীক্ষিত ও বিশ্বস্ত ভৃত্যের সাহায্যে বাথ চেয়ারে বসিয়া, ধীরে ধীরে, সেতুর সান্নিধ্যে যাইয়া পহুচিল। বৃদ্ধ বব সেই হুইলফুক্ত চেয়ারখানি টানিয়া লইয়া গেল ; ডন ষ্টন চেয়ারে উপবিষ্ট রহিয়া আপনার অপরূপ অদৃষ্টের নানা কথার আলোচনায় সময়টুকু যাপন করিল।
ইহার পর, রাত্রি যখন আর একটু বোসী ভার হইল, তখন ডনষ্টন একবাহুতে তাহার সেই পঙ্গুযষ্টির আশ্রয় লইয়া, এবং আর এক বাহুতে বৃদ্ধ ববের উপর নির্ভর করিয়া, সেতুর or একটা ilamp-post অর্থাৎ দীপস্তম্ভের কাছে যাইয়া, স্থির ইহঁয়া দাঁড়াইল। ডনষ্টন, তাহার প্রণয়ের প্রবল প্রবাহের দিনে, লুইসীর কাছে যখন গোপনে যাতায়াত করিত, তখন
• এই বােবই তাহার সঙ্গে যাইত। আজিও সেই বব ! বব লুইসীর নিকটও বিশেষরূপে পরিচিত। বব ডিন ষ্ট্রনকে একটি চুরুট জ্বালাইয়া দিয়া, ডন ষ্টনের দৃষ্টির অগোচরে, অথচ আহূত হইলেই কাছে আসিতে পারে, এমন স্থানে, বাথ । চেয়ারের ছায়ার আবরণে, এক কোণে যাইয়া বসিয়া রহিল। ডনষ্টন বারে বারে পকেটের ঘড়ী খুলিয়া সময় দেখিতে লাগিল ।
ক্ষণপরেই গিজার ঘড়ী বাজিয়া উঠিল, এবং ডনষ্টন চাহিয়া দেখিল যে, সে এক সময়ে যাহাকে আপনার প্রাণাধিক ধন অথবা দেব-দুল্লভ জন-জ্ঞানে প্রেমের পুষ্পাঞ্জলিতে পূজা

